
МИНИСТЕРСТВО ЗА ОБРАЗОВАНИЕ И НАУКА

Në bazë të nenit 41 paragrafit (4) të Ligjit për Arsimin e të Rriturve (“Gazeta zyrtare e 
Republikës së Maqedonisë së Veriut” nr. 3/25), Ministri i Arsimit dhe Shkencës solli

R R E G U L L O R E
PËR FORMËN DHE PËRMBAJTJEN E DOKUMENTACIONIT PËR 

PJESËMARRËSIT QË KANË MARRË CERTIFIKATËN E KUALIFIKIMIT 
PROFESIONAL PËRMES PROCESIT TË VALIDIMIT

Neni 1
Me këtë rregullore përcaktohet forma dhe përmbajtja e dokumentacionit për pjesëmarrësit që 

kanë fituar certifikatë për kualifikim profesional përmes procesit të validimit.

Neni 2
Dokumentacioni për pjesëmarrësit që kanë fituar certifikatë për kualifikim profesional përmes 

procesit të validimit përfshin librin kryesor të pjesëmarrësve (në tekstin e mëtejshëm: libri).

Neni  3
Libri udhëhiqet  sipas formulari me përmasa 42 cm x 29,7 cm dhe përmban 200 faqe të 

numëruara.
Përmbajtja e formularit të librit është dhënë në Shtojcë dhe është  pjesë përbërëse e kësaj 

rregulloreje.
Kopertinat e librit janë të bëra prej letre të fortë, me ngjyrë blu të errët.
Libri përmban fletë që janë brenda kopertinave dhe qepet me fije të posaçme (emstvenik), dy 

skajet e së cilës vulosen me dyll të kuq nga brenda në pjesën e pasme të kopertinës së librit.
Numri i përgjithshëm i fletëve në libër, së bashku me nënshkrimin, vërtetohet nga 

udhëheqësi/personi i autorizuar i institucionit apo entit për arsimimin e të rriturve.

Neni  4
Në librin ku është bërë regjistrimi i gabuar, mund të bëhen korrigjime, me vijë të hollë të kuqe 

nënvizohet  mbi të dhënën që korrigjohet dhe mbi të, me të njëjtën ngjyrë , shkruhet e dhëna e 
saktë,ndërsa korrigjimi vërtetohet me vulë dhe nënshkrim të udhëheqëqësit /personit përgjegjës 
të institucionit.

Neni  5
Kjo rregullore hyn në fuqi në ditën e tetë pas publikimit në “Gazetën Zyrtare të Republikës së 

Maqedonisë së Veriut”.

Nr. 18-12807/1 Ministër i Arsimit
3.10.2025 dhe Shkencës,

      Shkup              Prof.Dr. Весна Јаневска, d.v.

